
Бугунги
сонда 
ўқинг:

Муҳаррир минбари

НУРАФШОН ШАҲРИда 
айни масала юзасидан ўтказил-
ган семинарда вилоят ҳокими 
вазифасини бажарувчи Даврон 
Ҳидоятов, Ўзбекистон Республи-
каси Бош прокурори Ниғматилла 
Йўлдошев, Марказий банк раиси 
ўринбосари Аюбхон Камалов, 
вилоят сектор раҳбарлари, бош
қарма ва ташкилотлар масъул-
лари иштирок этди.

Асосий эътибор ҳудудда 
“маҳаллабай” ишлаш тизимини 
жорий этишда Фарғона вилояти 
тажрибасини оммалаштириш, 
унинг ютуқларидан унумли фойдала-
нишга қаратилди.

Хусусан, туман ва шаҳарлар бўйи-
ча аҳоли сонини аниқлаштириш зарур 
бўлиб, бу “Темир дафтар”, “Аёллар 
дафтари” ва “Ёшлар дафтари”га так
рор киритилмаслиги учун эҳтиёжманд, 
кам таъминланган, ногиронлиги бўл-

ган фуқаролар рўйхатини аниқ тузиш-
га ёрдам беради. Сектор раҳбарлари 
ва ва масъуллари барча маҳаллалар-
да камбағалликни қисқартириш, аҳо-
лининг банд бўлмаган қатламини иш 
билан таъминлаш, жиноятчилик ва 
ҳуқуқбузарликларнинг барвақт олдини 
олиш бўйича ўрганишлар олиб бора-

ди. Бу борада зарур ахборотлар 
тўпланиб, “Йўл харита”ларига ки-
ритилади, ижроси назоратга оли-
нади.

Қайд этилганидек, жойлар-
да “маҳаллабай” ишлаш бўйича 
ўрганиш лар уч босқичда амалга 
оширилади. Маҳаллага доимий 
вакил – банк ходими бириктири-
лади, шунингдек, ҳар бир сек-
торда биттадан бошқарув офиси 
бўлади. Унда доимий ишлайдиган 
мутахассислар маҳаллалардан 
келиб тушаётган мурожаатларни 
умумлаштириб, мавжуд масала 

ва таклифлар асосида соҳани ривож
лантириш дастурини ишлаб чиқади. 
Ўз навбатида, барча йўналишлар бў
йича малакали мутахассислар жалб 
этилади. Шу асосда жойларда жорий 
йилда кенг қамровли бунёдкорлик 
ишлари олиб борилиши режа-
лаштирилмоқда.

СЕНАТОРЛАР
а³оли 

мурожаатларини 
ўрганмоºда

Нурафшон шаҳрида 
сенаторлар Қутби-

дин Бурхонов ва Мали-
ка Қодирхонова иштиро-
кида аҳоли, жумладан, 
хотин-қизлар, ёшлар би-
лан учрашув ўтказилди.

Унда асосий эътибор Ўзбекис
тон Республикаси Олий Мажлиси 
Сенатининг ўн иккинчи ялпи маж-
лисида кўриб чиқилган масалалар, 
2017–2021 йилларда Ўзбекистон 
Республикасини ривожлантириш-
нинг бешта устувор йўналиши 
бўйича Ҳаракатлар стратегиясини 
“Ёшларни қўллабқувватлаш ва 
аҳоли саломатлигини мустаҳкам-
лаш йили”да амалга оширишга 
оид Давлат дастурининг мазмун
моҳия тини аҳоли орасида тушун-
тиришга қаратилди.

Тадбирда мутахассислар то-
монидан жойларда маҳаллабай 
ишлаш бўйича янги тизимни йўл-
га қўйиш, ижтимоий муаммоларни 
ҳал қилиш ва ижросини таъмин-
лашда ҳудудий масъулларни жалб 
этишга эътибор қаратилди.

Сенаторлар аҳолини қийнаётган 
соҳаларга оид қонунларни кўриб 
чиқиш, сайлов қонунчилигини тако-
миллаштириш, жиноят кодекси ва 
бошқа ҳужжатларга киритилаётган 
ўзгартишлар, вояга етмаганларнинг 
ҳуқуқларини мустаҳкамлаш бўйича 
ҳуқуқий нормаларга алоҳида эъти-
бор қаратмоқда. Айниқса, аудитор-
лик фаолиятига оид қонунчиликнинг 
тубдан такомиллашгани тадбиркор-
лар фаолиятида анча енгилликлар-
ни келтирди. Мазкур ҳужжатларнинг 
аҳоли ва тадбиркорлар ҳаётидаги 
ўрни, аҳамияти хусусида тегишли 
тушунтиришлар олиб борилади.

Тадбир давомида турли муро-
жаатлар бўйича туман ва шаҳар-
лардан келган фуқаролар билан 
суҳбатлашилди.

Ўзбекистон Республикаси Президентининг
Қ А Р О Р И

ЎЗБЕКИСТОН РЕСПУБЛИКАСИ ФУªАРОЛАРИНИНГ МУДДАТЛИ ²АРБИЙ ХИЗМАТГА 
НАВБАТДАГИ ЧАªИРУВИ ²АМДА БЕЛГИЛАНГАН ХИЗМАТ МУДДАТИНИ ЎТАБ БЎЛГАН МУДДАТЛИ 

²АРБИЙ ХИЗМАТЧИЛАРНИ ªУРОЛЛИ КУЧЛАР РЕЗЕРВИГА БЎШАТИШ ТЎ£РИСИДА
“Умумий ҳарбий мажбурият ва ҳарбий хизмат 

тўғрисида”ги Ўзбекистон Республикаси Қонунига му-
вофиқ:

1. Чақирилиш муддатини кечиктириш ва чақири-
лишдан озод этилиш ҳуқуқига эга бўлмаган Ўзбекис
тон Республикасининг чақирув ёшидаги фуқаролари 
2021 йилнинг мартапрель ойларида муддатли ҳар-
бий хизматга чақирилсин.

Ҳарбий хизматга яроқли, шу жумладан чеклов-
лар билан яроқли бўлган ҳамда чақирилиш муд-

датини кечиктириш ва чақирилишдан озод этилиш 
ҳуқуқига эга бўлмаган, бироқ ушбу чақирув даврида 
Қуролли Кучлар сафига чақирилмайдиган фуқаро-
лар сафарбарлик чақируви резерви хизматига олин-
син.

2. Муддатли ҳарбий хизматнинг белгиланган муд-
датини ўтаб бўлган ҳарбий хизматчилар 2021 йилнинг 
мартапрель ойларида Ўзбекистон Республикаси Қу-
ролли Кучлари резервига бўшатилсин.

3. Мазкур қарорнинг ижросини назорат қилиш Ўз-

бекистон Республикасининг Бош вазири А.Н. Арипов 
ва Ўзбекистон Республикаси Президенти ҳузуридаги 
Хавфсизлик кенгаши котиби В.В. Махмудов зиммаси-
га юклансин.

Ўзбекистон Республикаси
            Президенти                      Ш. МИРЗИЁЕВ

Тошкент шаҳри,
2021 йил 11 февраль

НАВОСИЗ  УЛУСНИНГ
ДАВОСИ

Якунига етаётган ҳафтада бутун дунёда ода-
мийлик ғояларини байроқ қилиб яшайдиган 

халқлар буюк сўз санъаткори, мутафаккир бобомиз 
Мир Алишер Навоий ҳазратларининг 580 йиллиги-
ни тантана қилди. Олимларимиз, ижодкорларимизга 
минг раҳмат, матбуотда, телевидение ва радиода аср-
лар оша назм саройини титратиб келган буюк шоир-
нинг баркамол ва безавол ижодий мероси, улардаги 
юксак умумбашарий ғоялар, соф инсоний туйғулар, 
беқиёс бадиият намуналаридан халқимизни кўп ва 
хўб баҳраманд қилдилар. Ижтимоий тармоқларда 
тилимизни ўрганишга ҳавасманд вазирдан тортиб, 
дастгоҳ ёнидаги ишчигача – турли соҳа вакиллари 
томонидан тақдим этилган чорловлар (“челленж” 
дермиди?!) минг-минглаб кўнгилларга қутлуғ сана 
шукуҳини олиб кирди. Хуллас, уч-тўрт кун ҳаммамиз 
навоийшунослик фанининг толибларига айландик.

Шу кунлар давомида ён дафтаримда ҳазрат ижодидан бир 
неч та байт ва тўртликлар ёзилиб қолди. Кеча газетанинг навбат-
даги сонини нашрга тайёрлаш асносида, уларни қайта мутолаа 
қиларканман, буюк шоир даҳосига ичичимдан таъзим қиламан. 
Чиндан ҳам, улуғ устозларимиз неча бор таъкидлаганлари каби, 
ҳазратнинг ижоди ҳамма замон, барча тузум ва даврлар учун 
бирдек тааллуқлидир. Навоий назмини чин ихлос билан ўқиган 
ё тинглаган одам борки, бу тилсимли дунёнинг нечанеча мурак-
каб ва чигал жумбоқларига жавоб топиши мумкин.

Мана, ён дафтаримда муҳрланиб қолган битиклардан бири:
Навосиз улуснинг навобахши бўл,
Навоий ёмон бўлса сен яхши бўл.
Навоийдек салоҳиятли ва одил давлат арбобининг бу 

даъвати укаси Дарвешалига қаратилган бўлсада, моҳиятан, 
юксак инсонпарварлик ва олижаноблик тараннуми янг
лиғ кўнгилларга нақш боғлаган.

“Маҳаллабай” ишлаш тизими:

АМАЛИЁТ ВА САМАРА
Вилоятимизда аҳолининг 

турмуш шароитини яхши-
лаш ва уларни ижтимоий қўл-
лаб-қувватлаш мақсадида аҳо-
ли ва уюшмаган ёшлар билан 
ишлашда “маҳаллабай” тизими 
амалиётга жорий этилмоқда.

ПАРКЕНТ туманидаги 31-мактабда Ўзбе-
кистон халқ ёзувчиси Ўткир Ҳошимов хоти-
расига бағишланган тадбир бўлиб ўтди. “Эл 
ардоғидаги адиб” мавзуидаги тадбирда мак-
таб жамоаси, ота-оналар, маҳалла вакилла-
ри, ўқувчи-ёшлар иштирок этишди.

Адабийбадиий кечада ўқувчилар адибнинг 
«Дунёнинг ишлари» асаридан жой олган «Илти-
жо», «Оқ мармар, қора мармар», «Алла» ҳикоя
ларидан саҳна кўринишлари намойиш этишди. 
Шунингдек, улар ижро этган  куйқўшиқ ва шеър
лар йиғилганларга манзур бўлди.

ОҚҚЎРҒОН туманига 
Ёшлар ишлари агентлиги ди-
ректори ўринбосари Дилноза 
Каттахонова ва вилоят ҳоки-
ми ўринбосари Зуҳра Мирғо-
зиева бошчилигида мингдан 
ортиқ китоблар жамланган 
ва 5 та моноблог билан бойи
тилган “Маърифат карвони” 
етиб келди.

ЧИРЧИҚ давлат 
педагогика институ-
тида 4босқич тала-
балари иштирокида 
“Давлат фуқаролик 
хизматига ёшлар-
ни жалб этиш ва 
ватанпарвар, иқти-
дорли ёш кадрлар 
захирасини шакл-
лантириш” мавзуида давра суҳбати ташкил этилди.

АНГРЕН шаҳар Давлат хизматлари маркази то-
монидан Тожикистон ва Ўзбекистон ишбилармон-
лари таъсисчилигида “ANGREN XO'JAND GROUP” 
масъулияти чекланган жамияти шаклидаги қўшма 
корхона давлат рўйхатидан ўтказилиб, ўз фаолия-
тини бошлади.

Скотч ишлаб чиқаришга ихтисослаштириладиган 
мазкур корхона тўла қувват билан ишга тушгач, 40 
та янги иш ўрни яратилади.

Туман ва шаҳар ҳокимликлари  
Ахборот хизматлари хабарлари асосида тайёрланди

ОҲАНГАРОН туманидаги “Шодмалик” маҳалласида 1сек-
тор ҳудуди аҳолиси учун меҳнат ярмаркаси ташкил этилди. Унда 
касбҳунар коллежи битирувчи-
лари, ижтимоий ҳимояга муҳтож, 
банд бўлмаган фуқаролар ишти-
рок этишди.

Шунингдек, аҳолининг авто-
мобиль йўли, тоза ичимлик суви, 
электр энергияси билан боғлиқ  
муаммолари тингланиб, ўша ер-
нинг ўзида ечим топди.

ВИЛОЯТ
БЎЙЛАБ

Халқ депутатлари
Тошкент вилояти Кенгашининг

Қ А Р О Р И
ХАЛҚ ДЕПУТАТЛАРИ

ТОШКЕНТ ВИЛОЯТИ КЕНГАШИДАГИ 
БЎШАБ ҚОЛГАН 47-“НУРАФШОН” 

САЙЛОВ ОКРУГИГА ДЕПУТАТ 
САЙЛОВИНИ ЎТКАЗИШ ТЎҒРИСИДА

Ўзбекистон Республикаси Сайлов кодексининг 93модда-
сига мувофиқ, Халқ депутатлари Тошкент вилояти Кенгаши

ҚАРОР ҚИЛАДИ:
Халқ депутатлари Тошкент вилояти Кенгашидаги бўшаб 

қолган 47“Нурафшон” сайлов округига депутат сайловини 
ўтказиш 2021 йил 28 февраль (якшанба) куни этиб белги-
лансин.

Сессия раиси                    С. ФАЙЗИЕВА

Нурафшон шаҳри,
2021 йил 2 февраль

Бобуро,  пок  Дилни 
элтинг  єошига... ОЛИЙ НАМУНАСИ

Одамийликнинг БОЗОР: ...озор, 
...зор,

...ор

Анжуман

Айни кунда олибсотарлар сав-
донинг қандай тури бўлса, бар-
часида ўзига хос фириб, ўзига хос 
алдов йўлларини ишлаб чиқишган. 
Нима бўлса ҳам харидорни алдаб, 
молини ўтказишдан ўзга ташви-
ши йўқ. Яхши, сифатли молни кўр-
газмага қўйиб, ёмонини тортиб 
бериш уларнинг энг оддий усули. 
Ҳатто, ўзи етиштирган маҳсу-
лотни кўтара сотиб кетаётган 
деҳқонларни ҳам чув туширишга 
ҳаракат қилишади. Масалан, бо-
зорда шеригининг ширин анорини 
бўлаклаб, кўргазмага қўйиб, ўзи-
нинг нордон анорини пуллайдиган-
лар ҳам йўқ эмас. Қўйингки, инсон 
боласи тугул шайтоннинг ҳам ақ-
лига сиғмайдиган найрангларнинг 
ҳаммасига бозорда дуч келишингиз 
муқаррар. Огоҳ бўлишингиз учун 
қуйида турли бозорларда ишлати-
ладиган найрангларнинг бир неч-
тасини келтириб ўтамиз.
Картошка «операцияси»
Қўшним Абдураззоқ ака ҳайдовчи. 

Суҳбатлашганимизда кўпинча қизиқ 
ҳолатларни гапириб беради. Бу одам 
ишга эрта кетиб, кеч қайтади. Шунинг 
учун ҳам бозорга кўп тушавермайди. 
Фарзандлари ёшлигида аёли, кейин-
чалик ўғиллари рўзғорлик қилиш учун 
бозорга борадиган бўлишган. Бир 
куни бозорга Абдураззоқ аканинг ўзи 
тушибди. Бозордан 20 кило картошка 
сотиб олибди ва бошқа харидлар ҳам 
қилибди. Машинасига юклаётганда 
бозорчи таниши Сотволдини учратиб 
қолибди. 

– Ака, уйга кетаётган бўлсангиз 
мени ҳам олиб кетинг, –  дебди Сот
волди.

Уйга кетаётганини билгач эса бо-
зорликларини машинасига юклашга 
ёрдамлашибди. Шунда:

– Ака, картошкани қанчадан ол-
дингиз? –  деб сўрабди.

– Тўрт мингдан экан, бозорга бир 
тушганда 20 кило олақолдим, –  дебди 
Абдураззоқ ака. 

Сотволди картошка солинган хал-
тани кўтариб, машинанинг юкхонасига 
соларкан:

– Картошканинг ҳаммаси шу халта-
дами? Бу 20 кило чиқмайдику, – деб-
ди. 

Унинг гапларига ишонмаган Абду-
раззоқ ака халтани кўтариб, бозорга 
қайтиб киради ва назорат тарозисига 
қўяди. Қараса, 20 кг. картошкаси 14 кг 
300 грамм чиқиб турибдию. У табиа-
тан оғирбосиқ бўлгани учун картош-

кани қайтиб машинасига қўяди. Ўша 
картошка сотадиган олибсотарни қи-
дириб топади. Сотувчини четга чақи-
риб, бўлган воқеани айтади. Унинг 
гапларидан саросимага тушиб қолган 
сотувчи дарҳол 6,5 кг картошка тор-
тишга киришади. Абдураззоқ ака эса:

– Қўй, ука, мени боплаб алдадинг, 

мен розиман, фақат бошқа бундай 
алданмаслик учун шунинг сирини айт
санг бўлди, – дебди. 

Аввалига кўнмаган сотувчи, Абду-
раззоқ ака қайтақайта сўрайвергач, 
рози бўлибди. 

– Мана қаранг, электрон тарози 
“0”ни кўрсатиб турибди, мен темир че-
лакда 5 кг.дан қилиб сизга тўрт марта 
картошка тортиб бердим, лекин че-
лакнинг оғирлигини чиқариб ташлама-
дим, челакнинг оғирлиги тахминан 1,5 
кило, – дейди.

– Шу бўлдию, бозордан бирор 

нарса олсам, маҳсулот солиб торти-
ладиган идишнинг оғирлигини чиқар-
тириб ташлашга ўргандим, – дейди 
 Абдураз зоқ ака.

“Қимматчи”нинг иллати
Дўстимнинг исми Баҳром. Унинг 

иши яхши. Пайвандчи усталардан 
мижозлари кўп. Бири балонли кисло-

род, бири суюлтирилган газ сўрайди. 
У пайвандчиларга маълум ҳақ эвазига 
шуларни етказиб бериб туради. Бир 
куни мижозларидан бири ҳисобкитоб 
қилиб, 100 доллар берибди. «Ўзимиз-
нинг пул йўқми?» деса, «Ҳозир барча 
банкларда бемалол сўмга алмашти-
риб олсанг бўлади», дея хотиржам 
қилибди.

Хуллас, дўстим «Қўйлиқ» бозори 
олдидаги банк шахобчаларидан би-
рига бориб, доллар нархини сўраса, 
«10 минг 48 сўмдан қабул қиламиз», 
деб жавоб беришибди. Шу орада на-
рироқда турган бир одам келиб, унинг 
қулоғига пичирлабди: 

– Ака, доллар бўлса, 10 минг   сўм-
дан оламан...

Ҳисоблабди, шу одамга сотса 
100 доллардан 7 минг сўм ютар-
кан. Рози бўлибди. У одам “Мана  
1 миллион 55 минг сўм, санаб 
олинг”, дебди. Дўс тим у берган пул-

ни санаса, 50 минг сўм кам экан.
– Ука, 50 минг сўм кам чиқдию, 

– деган экан, ўша одам пулни қўлига 
олиб санай бошлабди.

Шу пайт унга кимдир урилиб кетди, 
у ўша одамга қараш учун менга бир 
тескари бўлиб, яна мен томонга қа-
раб, пулни санаб бўлди. 

– Ака, кечирасиз, ҳақиқатан кам 
экан, – деб чўнтагидан 50 минг сўм 
чиқариб, тахлам пулнинг устига қўйиб, 
менга узатди.

Пулни олиб, қайта санамадим, қў-
лимдаги 100 долларни эса унга бер-
дим, – дейди дўстим.

Баҳром валютафурушдан олган 
пулининг бир қисмига бозорлик қилиш 

учун ажратиб олмоқчи бўлиб, тахлам-
ни қайта санаса, 400 минг сўм кам 
чиқади. Мана сизга ноқонуний ишнинг 
оқибати. Яхшиям, ички ишлар ходим-
лари дўстимни тўғри тушуниб, уни 
ноқонуний валюта савдосида айблаш-
мабди. «Фирибгарга дуч келибсиз», 
дея ўша одамни топиб, пулини олиб 
беришибди. У шахснинг устидан эса 

жиноят иши қўзға-
тишларини маъ-
лум қилишибди. 
Шундан сўнг ўша 
одам дўстимга 
ялиниб, фарзанд
лари борлигини, 
бошқа бундай иш 
қилмаслигини ай-
тиб, аризасини 
қайтариб олиши-
ни ёлворибди. 
Унинг гаплари дўс
тимнинг кўнгли-

ни юмшатибди шекилли, аризасини 
қайтариб олибди. Найрангнинг сири-
ни сўраганида, у пулни санаётганида 
атайин ёнидан ўтган одамга урилгани, 
шу пайт чўнтагидан бошқа бир, кели-
шилганидан 400 минг сўм кам бўлган 
тахламни олиб дўстимга берганини 
айтибди. Ўша одам кетаётганида бош
қа бундай ишга қўл урмаслигини так
рортакрор айтиб хайрлашибди.

– Тавбаси чин кўнгилданми ёки 
йўқми, билмадиму, лекин мен унга ху-
додан инсоф сўрадим, – дея дўстим 
гапини тугатди.

Бозор:

Ҳозирги кунда деҳқон, кийим-кечак, қурилиш моллари дей-
сизми, хуллас барча бозорларда чакана савдо қилаётган-

ларнинг бари олибсотар. Эътибор беринг, улар билан суҳбатлаш-
ганингизда аксарияти савдодан кўраётган фойдасининг баракаси 
йўқлигидан нолийди. Нима учун савдодан барака ариётганини 
эса ўйлаб кўришмайди.

Ажаб
савдолар

“Навосиз улус” деганда ҳазрат нимани назарда 
тутган эканлар? Куй, оҳанг, навоними? Агар шундай 
бўлса, бу санъатсевар улус қачон навосиз қолган 
экан, ҳайронман?! Демак, гап куйқўшиқ устида эмас-
лиги аниқ. Бу ердаги тилсимни очишга халқ тилидаги 
бошқа, анчайин машҳур ибора калит бўлади: “нарху 
наво!” Кундалик турмуш, рўзғор учун керакли бўлган 
нарсалар умумий қилиб наво деб аталишига изоҳли 
луғатларда дуч келганим бор.

Фикр ойдинлашадики, “навосиз улус” – эҳтиёж-
манд халқ. Нарху наво ерга урсанг осмонга сапчиб 
турган бир шароитда навобахш бўлмоқ рўзғор, тур-
муш эҳтиёжлари учун зарур нарсалардан мосуво 
бўлганларга кўмаклашмоқ, нажот қўлини узатмоқ де-

ганидир. “Навосиз улус”нинг қулоғига танбур чертиб юр-
ганлар учун хўб ибратли гап.

Узоққа бормайлик, “навосиз улус”га навобахшилик 
бўлмоқ хосияти ва аҳамиятини охирги бир йил, пандемия 
шароитида ўтган кунларимиз аён кўрсатиб берди, дав-
лат раҳбарининг узоқни кўзловчи ташаббуси билан барча 
кучу имкониятлар оғир ва синовли паллаларда одамлар-
ни ижтимоий муҳофаза қилишга, эҳтиёжманд қатламга 
том маънода нажоткор бўлишга йўналтирилди.

Мана бу байтни кўчириб олганда, тагига икки қават қи-
либ чизиб, ёнига каттакон ундов белгиси қўйганимдан, у 
каминани яхшигина ҳайратга солган кўринади: 

Шаҳ ёнин фарзин киби кажлар мақом этмиш, не тонг, 
Ростравлар арсадин гар чиқсалар руҳдек қироқ...

Тушунишга ҳаракат қилиб, ҳазрат асарларига оид қо-
мусий луғатларга кўз ташлайман. “Арса” — майдон экан, 
“қироқ” чекка жой маъносини билдираркан. “Шаҳ”, “фар-
зин”, “руҳ” сўзларидан аёнки, манзара шахмат тахтаси 
устидан олинган. Бу ерда “арса” шахмат тахтаси, “қироқ” 
эса тахтанинг чеккасини англатади.  Шахмат ўйинидаги 
азалий ва абадий сипоҳлар – руҳ тўғри чизиқ бўйлаб тик-
ка юргани учун ҳақиқатгўй, тўғрисўз инсон тимсоли си-
фатида тасвирланаяпти. Фарзин эса гоҳ тик, гоҳ қиялаб, 
хуллас, йўлтанламай ҳар мақомга йўрғалайвергани учун, 
қадами ва нияти эгри, нопок кимсаларга менгзалмоқда. 
Ана энди тахтага тизилган сипоҳлар – руҳ ва фарзиннинг 
жойлашувини кўз олдингизга келтиринг ва байтдаги маъ-
нони англаб, ҳайрат бармоғингизни тишланг: руҳ тўғри 
юргани учун шоҳдан йироқда – шахмат тахтасининг чек-
касида туради, ана шунинг учун ҳам фарзин каби кажрав-
лар – эгри қадамлар шоҳ ёнини макон тутиб олган, деб 
надомат қилаяптилар ҳазрат. 

Жуда нозик дид ва мукаммал мантиқ билан топилган 
ташбеҳ, шундай эмасми?

Мана бу рубоий эса, кечки овқатдан кейин оилавий 
дас турхон суҳбати маҳали ойнаи жаҳонда намойиш этил-
ган маърифий кўрсатувда янгради ва гарчи жуда кўп ма-
ротаба эшитган бўлсамда, уни яна бир бор ёзиб қўйдим: 

То ҳирсу ҳавас хирмани барбод ўлмас,
То нафсу ҳаво қасри барафтод ўлмас,
То зулму ситам жониға бедод ўлмас,
Эл шод ўлмас, мамлакат обод ўлмас.

Ҳазратнинг ушбу рубоийси қатидаги маъномоҳият 
биз тасаввур қилганимиздан минг чандон теранроқ экани 
аниқ. Уни тушунтирмоқ, шарҳламоқ учун эҳтимол катта 
бир илмий ишни бағишлаш мумкиндир.  Буниси энди на-
воийшунос олимларимизга тан. Шундай бўлсада, ёнимда 
менинг ҳайратимга ҳайрат нигоҳлари билан қараб турган 
аёлим ва икки фарзандимга тўртликни ўзимча шарҳла-
моқчи бўлдим:

– Ана, эшитинглар, токи нафс, ҳоюҳавас, коррупция 
жиловланмас экан, мамлакат обод, одамлар шод бўл-
майди, деяптилар бобомиз...

Бизда ҳозир ҳамма, бутун жамият миллий тараққиёти-
мизнинг энг катта, энг хавфли, жуда чуқур илдиз отган 
душмани – коррупцияга қарши курашаяпти. Бу курашнинг 
даъвосию тўполони шу қадар шиддаткорки, ахбороту ҳи-
соботларни эшитиб,  коррупция деган бало ҳатто корруп-
ционерларнинг ўзини ҳам жонига теккан шекилли, деб 
ўйлаб қоласиз, шунга ишонгингиз келади. Ҳолбуки, бу 
офат чирмовуқдай ҳамма соҳа ва тармоқни чирмаб, сил-
ласини қуритиб ётибди. Қаёққа қараманг, “ҳирсу ҳавас”, 
“нафсу ҳаво”.

Пулни яхши кўрадиган амалдор ҳеч қачон халқ дар-
дига қулоқ солмайди, унинг муаммолари ечимига енг ши-
мармайди. Бундайлар дунёга келишдан мурод фақат ва 
фақат шахсий манфаат учун яшаб ўтиш деб ўйлайдилар. 
Донишманд бобомиз минг карра ҳақ: бундай бало даф 
бўлмас экан, эл шодлигию мамлакат ободлиги ҳақида 
қандай гап бўлиши мумкин?

Биз шиорларни яхши кўрамиз, уларни кўзкўз қилиб 
идораларимизга каттакатта ҳарфлар билан ёздира-
миз. Бирбиримизни имонэътиқодли, юксак маънави-
ятли бўлишга чорловчи, адолатни, ҳақиқатни тараннум 
этувчи шиорларимиз беҳисоб. Ҳатто, ҳали йил номи 
эълон қилинмай туриб, йил номи иншо этилган баннер-
ларни осиб ташлашни қотирамиз. Улоқни бошқа илиб 
кетмаса бас!

Бу шиорлар идорамизга мосми, мос бўлган тақди-
рида, ўзимиз унга муносибмизми, деб ўйлаб ҳам кўр-
маймиз. Бир маҳаллар ҳамкасбимиз Ўрол Содиқ билан 
Бўкадами, Оққўрғондами, хуллас, пахта қабул қилувчи 
заводнинг юк ортилган телешкаларни тортадиган кат-
такон тарозихонасининг пештоқига ўқловдекўқловдек 
ҳарфлар билан “Тарозидан урганнинг охирати куйсин!” 
деб ёзиб қўйилганини кўриб, овоз чиқармай кулиб қўя 
қолгандик...

Навоий бобомизнинг юқоридаги рубоийсини барча 
давлат ва жамоат идоралари пештоқига ёзиб қўйишни 
таклиф қиламан.

Ғайрат ШЕРАЛИЕВ

НАВОСИЗ  УЛУСНИНГ
ДАВОСИ

– Мазкур йўналишда қандай 
ишлаш борасида етарлича маълу-
мотларни олдик, – дейди ви лоят 
прокурори катта ёрдамчиси Фарҳод 

Аҳмедов. – Амалиётга татбиқ 
этилаётган янги тизим орқа-
ли жойлардаги мавжуд му-
аммоларни самарали ўрганамиз. 
Жумладан, Ўрта Чирчиқ туманида 

кўпчилик аҳоли мебель, замона-
вий уй жиҳозлари ишлаб чиқариш 
билан шуғулланади. Шунингдек, 
бошқа тадбиркорлик йўналишла-

ри, ишлаб чиқариш тармоқлари ва 
иссиқхона иши бўйича ҳам намуна-
ли ишлар қилинмоқда. Аҳоли банд
лигини таъминлайдиган, даромад 

келтирадиган йўналишларни янада 
ривожлантириш, ишсиз ёшларнинг 
бандлигини таъминлаш асосий ва-
зифа бўлади. Маҳаллий тадбир-
корлар билан учрашувлар ўтказган 
ҳолда ишлаб чиқариш тармоғини 
кенгайтириш, экспорт ва ички бо-
зорни арзон, сифатли маҳуслотлар 
билан таъминлашга кўмаклашила-
ди. Соҳадаги муаммоларни барта-
раф қилиш чоралари кўрилади. Бу 
жараёнда прокуратура органлари 
томонидан амалга оширилаётган 
ишлар тизимли равишда назорат 
қилинади.

Тадбирда мутахассислар томо-
нидан мавзу бўйича тақдимотлар 
ўтказилди. Жойларда ёшлар банд
лигини таъминлаш, айрим туман-
ларда тижорат банкларининг фи-
лиалларини ташкил этиш, кредит 
ажратишга ёрдам бериш борасида 
билдирилган таклиф ва муаммолар 
ўрганилди.

Абдулазиз МУСАЕВ,
ЎзА

СЕНАТОРЛАР
а³оли мурожаатларини 

ўрганмоºда
– Бугунги учрашув доирасида 

Олий Мажлис Сенатига Тошкент ви-
лоятидан тушган 11 та мурожаатни 
олиб келган эдик, бироқ 20 дан ортиқ 
бандлик, уйжой, кредит олиш, ижти-
моий ҳимоя ва бошқа йўналишлар 
бўйича фуқаролар, жумладан, аёллар 
мурожаатлари кўриб чиқилди, – дей-
ди Сенатнинг Хотинқизлар ва гендер 
тенглик масалалари қўмитаси раиси 
Малика Қодирхонова. – Бунда айрим 
масалалар назоратга олиниб, бошқа-

лари бўйича ҳуқуқий маслаҳатлар берил-
ди. Фуқароларни қийнаётган масалалар 
ўз вақтида ҳал этилмагани, йиллар да-
вомида уларни бошқа муаммоларга дуч 
келишига олиб келган. Шу сабабли бу жа-
раён ҳар бир мутахассисдан масъулият 
билан ёндашишни талаб қилади.

– Бугунги мурожаатларнинг кўпи жой-
ларда ҳокимликлар томонидан ҳал бўл-
маган, айрим ташкилотлар томонидан 
юзаки қаралиб, баъзи ходимларнинг бер-
ган оддий жавоблари билан қаноатланиш 
туфайли муаммолар ечими охирига ет-
маяпти, – дейди Сенатнинг Мудофаа ва 
хавфсизлик масалалари қўмитаси раиси 
Қутбидин Бурхонов. – Шуларни ҳисоб-
га олган ҳолда тадбирларга мутасадди 
ташкилотлар вакилларини ҳам жалб 
этяпмиз. Бир қатор йўналишлар бўйича 
аҳолига берган тушунтиришларимиздан 
улар мамнун бўлмоқда.

Навбатдаги учрашувлар Қибрай, Ўрта 
Чирчиқ туманларида ўтказилади. Бундан 
ташқари, вилоятдаги ёшлар парламенти 
вакиллари билан бирга “Ёшлар дафтари” 
ва “Аёллар дафтари”га киритилганларнинг 
таклиф ҳамда ташаббуслари ўрганилади.

 ЎзА

“Маҳаллабай” ишлаш тизими:

АМАЛИЁТ ВА 
САМАРА

Ўзбекистонда беш кун давомида Фаол фуқа-
ролар фестивали ўтказилди, дея хабар қил-

ди “Юксалиш” умуммиллий ҳаракати Тошкент ви-
лояти бўлими.

“Юксалиш” умуммиллий ҳаракати томонидан Адлия 
вазирлиги ҳамда қатор ҳамкор хорижий ташкилотлар кў-
магида ташкил этилган фестивалда жами 2 мингдан зиёд 
иштирокчилар қамраб олинди. Фестиваль дастуридан 20 
га яқин турли форматдаги тадбирлар – анжуманлар, кон-
ференциялар, мунозаралар, тақдимот ва маҳорат дарс
лари жой олди.

Жумладан, 10 февраль куни вилоят Адлия бошқар-
масида фестивалнинг навбатдаги босқичи бўлиб ўтди. 
“Саноат зоналарида экологик вазиятни барқарорлашти-
ришда жамоатчиликнинг роли” мавзуида ўтказилган тад-
бир қизиқарли саволжавобларга бой бўлди.

Тадбирда мамлакатимизда демократик ислоҳот-
ларни янада чуқурлаштириш ва фуқаролик жамия-
тини ривож лантириш, аҳолининг турмуш шароитини 
янада яхшилашда давлат органлари билан бир қатор-
да нодав лат нотижорат ташкилотларининг ҳам фаол 
иштирокини таъминлашга алоҳида эътибор қаратиш, 
бугунги кундаги экологик муҳит барқарорлиги, аҳоли 
орасида соғлом турмуш тарзини шакллантириш ва эко 
йўналишлар бўйича тушунтириш ишларини ташкил 

этиш масалалари юзасидан фикр алмашилди.
Шунингдек, нодавлат нотижорат ташкилотлари ва 

фуқаролик жамиятининг бошқа институтлари бугунги 
кунда экологик муҳитни барқарорлаштириш, завод ва 
фабрикалардан чиқаётган зарарли чиқиндиларни мах-
сус жойларда йўқотилиши, ичимлик суви, ҳаво қатламини 
тоза сақлаш борасидаги фикр ва таклифларини билди-
ришди.

Энг муҳими, йиғилишда Президентимизнинг Олий 
Мажлисга йўллаган Мурожаатномаси ва унда нодавлат 
нотижорат ташкилотлари ва фуқаролик жамиятининг 
бош қа институтлари вакиллари зиммасига юкланган ва-
зифалар юзасидан бажарилиши лозим бўлган ишлар 
белгилаб олинди. 

Якунда Фаол фуқаролар умуммиллий фестивалини 
вилоятнинг туман ва шаҳарларида ҳам давом эттириш 
бўйича келишиб олинди.

ФАОЛЛИК – БУГУННИНГ
МУҲИМ ТАЛАБИ 

Эҳтиёт шарт! Эълонлар

Бундай кўнгилсизликларнинг олдини 
олиш учун кўп бора эслатилаётганидек, би-
ринчи навбатда, газ ускуналаридан фойда-
ланишда ёнғин ва хавфсизлик талабларига 
тўлиқ риоя этиш талаб қилинади.

Бунда, аввало, қўлбола ва носоз иси-
тиш мосламаларидан фойдаланмаслик, 
тунги вақтларда иситиш тизимларини 

назоратсиз қолдирмаслик, ошхонада 
ўрнатилган табиий газда ишловчи газ 
плиталаридан хоналарни иситиш мақса-
дида фойдаланмаслик, иситиш печлари 
ва уларнинг мўриларининг созлигига, 
уларни турли буюм ва тўсиқлар билан 
беркилиб қолмаганига эътибор қаратиш 
жуда муҳимдир. 

Иситиш мосламалари яқинида ёнув-
чи буюмларни сақлаш, газ ускуналарини 
улаш қоидаларига риоя қилмаслик, хусу-
сан, бунда оддий резина шланглардан 
фойдаланиш ҳам хатарга дучор этиши 
мумкин.

Хонада газ ҳиди сезилганда чироқ ва 
учқун чиқарувчи мосламалардан фойда-
ланиш мумкин эмас. Бу ҳолатда дарҳол 
хонани шамоллатиш ва газ хизматига 
зудлик билан хабар бериш лозим.

Акбар ТЎРАЕВ, 
ФВБ мутахассиси,  кичик сержант

Тошкент вилояти Ангрен шаҳар Ер тузиш ва кўчмас мулк 
кадастри ДК томонидан Холова Мунира Жумаевна номига бе-
рилган Ангрен шаҳар, Красногорск қўрғони, Полетаева кўчаси, 
32уй, 4хонадонга тегишли бўлган кадастр ҳужжатлари йўқол-
ганлиги сабабли

БЕКОР ҚИЛИНАДИ.

Олмазор қишлоқ хўжалик касбҳунар коллежи томонидан 
2016 йилда Турғунбоев Санжар Темур ўғли номига берилган 
К № 4450257 (рўйхат рақами – 001890) рақамли диплом йўқол-
ганлиги сабабли

БЕКОР ҚИЛИНАДИ.

“Xalqaro Kombat Aykido” ассоциацияси Тошкент вилояти бў-
лимига тегишли бўлган гувоҳнома йўқолганлиги сабабли

БЕКОР ҚИЛИНАДИ.

Утерянный аттестат о среднем образовании А № 735014, 
выданный школой № 152 Хамзинского района (сейчас  Яшна-
бадский район)  г. Ташкента в 1989 году (Воеводиной) Лонша-
ковой Наталье  Николаевне,  

СЧИТАТЬ НЕДЕЙСТВИТЕЛЬНЫМ.

Утерянный аттестат о среднем образовании Г № 268510, 
выданный школой № 68 Ленинского района (сейчас Мирабад-
ский район) г. Ташкента в 1984 году Воеводину Александру 
Ивановичу,

СЧИТАТЬ НЕДЕЙСТВИТЕЛЬНЫМ.

Тошкент  вилояти,   
Оҳангарон  туманида  жойлашган  

АГНКС  “SAYXUNAVTOGAZ”  
масъулияти  чекланган  жамияти

СОТИЛАДИ.
“SAYXUNAVTOGAZ” МЧЖга Оҳангарон 

тумани, “Марказий қўрғон” МФЙ ҳуду-
дидаги майдони 0,81 Га. + 27 Га. боғдор-

чилик ери бириктирилган.

Мурожаат учун телефонлар:

(98) 301-32-00,
(98) 809-06-37.

"Тепонғич" сигир
Ақлга сиғмайдиган найранглар-

нинг кўпи молбозорларда амалга 
оширилар экан. Ёшлик пайтим эди. 
Уйимиздаги қорамоллар кўпайди. 
Аввал сигиримиз, бир ойдан кейин 
унинг икки йил олдинги боласи, ғуна-
жин ҳам бузоқлади. Иккита сигирни 
боқиш оғирлик қилди. Отам эндигина 
сигир бўлган ғунажинни олиб қолиб, 
сигирни сотиб юборишини айтди. 
Эрта тонгда болали сигирни етаклаб 
молбозорга олиб чиқдик. Сигиримиз 
зотли бўлгани учун бозорнинг олди 
молларидан бири эди. Олибсотарлар 
келиб сигирни нархлай бош лашди. 

Аммо, анча ар-
зон баҳолашар-
ди. Шу пайт бир 
деҳқон одам 
улардан анча 
баланд нархга 
сўрай бошлади. 
У отам билан 
савдолашиб тур-
ган пайтида бир 
олибсотар сиги-
римизни соғиб 
кўриб, “Жони-
ворнинг елини 
тўлиб кетибдия”, дедида, одамлар 
орасига сингиб кетди. 

Шундан сўнг ювош сигиримиз ким 
соғиб кўраман деса типирчилаб ҳам-
мани тепа бошлади. Аслида тўрт марта 
туққан сигирнинг бундай одати йўқ эди. 
Отам ҳайрон бўлиб, уни силабсийпа-
ласа ҳам жонивор ювош тортай демас-
ди. Шундан кейин савдолашиб турган 
деҳқон ҳам бирикки марта қўлини 
чўзиб кўрган эди, сигир шақиллатиб 
тепиб ташлади. Астойдил: «Барака, 
барака» деб турган одам «Соққанда 
тепадиган сигир бизга тўғри келмай-
ди», дея кетиб қолди. Шундан кейин 
сигирнинг атрофини ўраб олган барча 
харидорлар биринкетин тарқаб кетиш-
ди. Ярим соат ичида молнинг нархи 30
40 фоиз тушиб кетди. Сигирни кўриб, 
харидор бўлиб келган одамлар соғиш 
учун қўлини узатиб кўрарди, говмиш 
эса ўзини уёқдан буёққа ташлаб, ха-

ридорларни тепишга ҳаракат қиларди. 
Ўша куни харидор кутавериб пешона-
миз тиришди. Бозор охирлаб, одамлар 
сийраклаша бошлади. Бир неча соат-
дан сўнг ҳалиги олибсотар пайдо бўл-
ди.

– Сигирингиз соққанда тепсаям 
мана мен сотиб оламан, нархини ке-
лиштирсангиз бўлди, – деди. 

Бир неча соатдан буён харидор ку-
тиб сарғайиб турган отамга унинг гапи 
маъқул тушди. Олибсотар деҳқон айт-
ган нархдан анча арзонга сигиримиз-
ни сотиб олди. Онаболани бозорнинг 
четига олиб чиқдик, келишилган пулни 
санаб бергач, арқонини алмаштирди. 
Шундан сўнг отам менга: 

– Сен шу ерда тургин, мен бозор-
ни бир айланиб чиқай, кейин уйга ке-
тамиз, – деди. 

Мен ўша жойдан сал узоқлашиб, 
бир юк машинасининг соясига бориб 
ўтирдим.

Сигиримизни сотиб олган одам-
нинг олдига шериги келиб: “Собит 
синдирдингми?” деди. Уларнинг суҳ-
бати менга бемалол эшитиларди. 
Олибсотарнинг исми Собит эканли-
гини англадим. Собит эса: «Индама-
сам нархи осмонга чиқиб кетаяпти, 
қолаверса, бу говмиш бизга насиб 
қилмас эди», деди. «Келаси бозор 
икки ҳисса фойдасига ураман» деб 
кўкрак керди. Ўша пайтда уларнинг 
гапини тушунмаган эдим, йиллар 
ўтиб «сигирфуруш» олибсотарлар-
нинг найрангини билиб олдим. Улар 
бозори чаққон бўлиб, нархи кўта-
рилаётган сигирларни соғиб кўриш 

баҳонасида жониворнинг елинини 
жонидан ўтадиган даражада чимчи-
лаб олишаркан. Шундан кейин сигир 
елинига ким қўл узатса типирчилаб 
тепавераркан. Соққанда тепадиган 
сигир қанчалик кўп сут бермасин 
нархи пастлаб кетаверадида.

"Осма савдо"
Молбозорда “осма савдо” деган 

гапни ҳеч эшитганмисиз? Бу ҳам 
олибсотарларнинг бир найранги. 
Бозорга кириб келаётган «келиш-
ган» қорамолларни бозор дарвозаси 
олдида тўхтатиб, савдо қилишади. 
Улар молнинг асл баҳосидан баланд
роқ нарх айтиб, сизга ўзларини қо-
рамолингизни астойдил оладиган 

одамдек қилиб кўрсатишади. Агар 
сиз: «Майли, шу нархга олавер», деб 
юборсангиз улар: «Пул шеригимда 
эди, кутиб туринг, келса санаб бе-
раман», дея жуфтакни ростлайди. 
Лекин, бу камданкам бўладиган 
ҳолат. Аксарият чорвадорлар: «Мо-
лим бозорга кирмай шундай нарх 
қилишди, демак, бозорнинг ичида 

бундан ҳам қиммат сотаман», деган 
ўйга таслим бўлишади. Ваҳоланки, 
бозорда ўшаларнинг шериги сизни 
кутиб олади. Асл харидорлар молин-
гизни эшик тагидагидан арзон сўра-
са, сиз: «Саҳарда шунчага сотмаган 
эдим, энди зарарига сотаманми?» 
деган хаёл билан баракани бермай 
тураверасиз. Оқибатда бозор ўтади, 
асл чорвадорлар ўзларига керакли 
харидларни қилиб, кетишади. Энди 
бозорда фақатгина олибсотарлар 
қолади. Улар эса ҳеч қачон сизга ин-
соф қилмайди. Агар молингизни за-
рурат юзасидан бозорга олиб чиққан 
бўлсангиз сотишга мажбурсиз. Улар-
га эса бу қўл келиб, молни анча паст 
нархга сотиб олишади.

Содда муғамбирлар
Яна бири ёлғон тортишув. Қорамол 

олиш учун бозорга бордингиз. Айла-
ниб, ўзингизга ёқадиган молни тан-
лаб, савдо қила бошладингиз. Лекин, 
у олибсотар бўлса, сизга ҳадеганда 
барака беравермайди. Шунда бир оз 
вақт ўтказиш учун сал нарига бориб, 
ўша қорамолни кузатишингиз табиий 
ҳолат. Буни эса улар жуда яхши били-
шади. Шу вақтда олибсотарнинг сиз 
танимаган шериги келиб, ўша қора-
молни сиз қилган нархдан анча баланд 
нархга астойдил савдо қилади. Эгаси 
бермайди. Шундан сўнг ўша олибсо-
тар узоқдан сизни кўриб қолган киши 
бўлиб, олдига чақиради. «Шуни сот-
маганимга сизга бераман, боқар экан-
сиз, у одам олибсотар, шунинг учун 
унга сотмадим», деб сизни аврайди. 
Шу вақтда ёлғон савдо қилган шериги 
ҳам пайдо бўлади ва: «Мен нархини 
пиширдим, энди бу одамга сотасиз-
ми, ўзимга сотаверинг», деб гўё яна 
астойдил ёпишади. Эгаси: «Йўқ, сенга 
сотмайман, мана деҳқонга сотаман, 
шу одам барака топсин», дея сизни 
алқайди. Бу ўйинга чорвадорларнинг 
90 фоизи аниқ чув тушади. Ахир, ойда 
бир марта ёки йилда бир марта мол-
бозорга тушадиган одам бундай ўйин-
ларни қаердан ҳам билсин…

...озор, ...зор, ...ор

ЎЗБЕКИСТОН ФАНЛАР АКАДЕМИЯСИ 
ТАРИХ ИНСТИТУТИ ЎРТА АСРЛАР 

БЎЛИМИНИНГ КАТТА ИЛМИЙ ХОДИМИ 
ЛАВОЗИМИГА ТАНЛОВ ЭЪЛОН ҚИЛАДИ

Номзод:
* тарих фанлари номзоди ёки тарих фанлари бў
йича фалсафа доктори (PhD) илмий унвонига эга 
бўлиши;
* соҳа бўйича камида 5 йил меҳнат стажи, илмий 
фаолиятни таҳлилий ва тизимли бажара олиши;  
* давлат тилини мукаммал билиши, шарқ (араб, 
форс, урду, ҳинд, хитой) тилларидан бирини билиши;
* қўлёзма асарларни ўқий олиш малакасига эга бў
лиши керак.
Номзодларни саралаш Фанлар академия си Тарих инс

титутида тузилган махсус комиссия томонидан амалга 
оширилади.

Мурожаат учун манзил: Тошкент шаҳри, Миробод ту-
мани, Шаҳрисабз тор кўчаси, 5уй.

Телефонлар: (71) 2335470; (71) 2334962.

ЖараёнСеминар

Маълумки, ғалла ҳосилини сифатли ва мўл бўли-
ши, шунингдек, ҳосилдорликнинг ортиши бугун-

ги кунда амалга оширилаётган агротехник тадбирлар-
нинг қай даражада сифатли ҳамда мақбул муддатларда 
ўтказилишига боғлиқ. Хусусан, бу йилги мавсумда ғалла 
ниҳолларининг тиним даври бир мунча чўзилди. Бу бир 
томондан ғалла кўчатларида маҳсулдор тўпланиш кўр-
саткичининг ошишига хизмат қилса, иккинчи томон-
дан азотли минерал ўғитлар билан баҳорги озиқланти-
ришга бўлган талабни оширади.

Ҳафсаласи борнинг ҳаловати бор
Баҳор яқинлашиб, кунлар бир қадар илий бошлаган бўлса-

да, жойларда ҳали-ҳануз иситиш мосламаларидан нотўғри 
фойдаланиш билан боғлиқ бахтсиз ҳодисалар – ёнғинлар ҳақида 
хабарлар келиб турибди.

¤СМИР 
ҚАЛБИГА  ЙЎЛ
Паркент туманидаги 

1-сон касб-ҳунар мак-
табида вилоят Касбий таъ-
лимни ривожлантириш ва 
мувофиқлаштириш ҳудудий 
бошқармаси ташаббуси би-
лан “Вояга етмаганлар ораси-
да суициднинг олдини олиш” 
мавзуида семинар бўлиб ўтди. 

Унда вилоятдаги касбҳунар 
мактабларининг психологла-
ри, ёшлар билан ишлаш бўйича 
директор ўринбосарлари ишти-
рок этишди. Aмалий руҳда ўт-
ган семинарда вилоят Касбий 
таълимни ривожлантириш ва 
мувофиқлаштириш ҳудудий бош
қармаси бош мутахассиси Соҳи-
ба Ҳамроқулова сўзга чиқиб, ти-
зимдаги энг долзарб муаммолар 
ҳамда уларни ҳал қилиш йўллари 
ҳақида қисқа, лўнда тушунтириш 
берди. 

Шундан сўнг амалий се-
минар дастурига мувофиқ, 
психодиагнос тикага ўтилиб, 
иштирокчилардан “Ёмғир ости-
даги одам” проектив методикаси 
олинди. Шунингдек, психолог С. 
Эрматованинг “Вояга етмаган-
лар орасида психологик тренинг
лар” услубий қўлланмасининг 
тақдимоти ҳам бўлиб ўтди.

Семинарда вояга етмаган-
лар ўртасида юқоридаги ҳолат-
лар юзага келишининг бир қанча 
сабаб лари атрофлича таҳлил 
қилинди. Мавзу бўйича саволжа-
воб, баҳсмунозарага кенг ўрин 
берилди. 

Якунда касбҳунар мактабининг 
онатили ва адабиёт фани ўқитув-
чиси ҳамда психологи бошчилиги-
да алоҳида назоратга муҳтож ўқув-
чилар томонидан намойиш этилган 
“Жаннат ифорим – онам” мавзуи-
даги бадиий композиция йиғилган-
ларга манзур бўлди.

Дилором ЭШМАТОВА,
ўқитувчи

Динимиз нима дейди?..
Ислом дини дунёда ҳалол ва пок яшаш, ҳалол йўллар билан ризқ топиш, 

инсонлар билан ҳусни хулқ, адолат ва ростгўйлик асосида ҳаёт кечиришга 
буюради. Ҳамда заррача миқдорда гуноҳ, адолатсизлик ва зулм қилишдан 
қаттиқ қайтаради. Абу Бакр розияллоҳу анҳудан ривоят қилинади: «Пайғам-
баримиз (с.а.в) «Мўминга зарар етказган ва макр қилганга лаънат бўлсин»  
дедилар» (Имом Термизий ривояти).

Аллоҳ таоло бежиз инсонларни тафаккурга буюрмаган. Ўқиб, лекин уқил-
маган илмдан манфаат бўлмайди. Ушбу ҳадиси шарифни ўқисагу манфаат 
олмасак, топаётган ризқимизда ҳеч қачон барака бўлмайди.

Камолиддин АСҚАРОВ,
журналист

ҲАРАКАТ ҚИЛГАННИНГ
ХИРМОНИ НА£Д

Вазирлар Маҳкамасининг 
2020 йил 8 сентябрдаги «2021 
йилда бошоқли дон етиштириш 
чоратадбирлари тўғрисида»ги 
қарорига асосан, вилоятимизда 
жорий йилда мавжуд майдонлар-
нинг 35 минг 394 гектарига “Гром”, 
17 минг 245 гектарига “Алексее-
вич”, 4 минг 870 гектарига “Крас-
нодар99”, 15 минг 354 гектарига 
“Таня”, 9 минг 629 гектарига “Анто-
нина”, 14 минг 610 гектарига “Вас-
са”, 4 минг 300 гектарига “Грация”, 
1 минг 138 гектарига “Аср” ҳамда 
1 минг 557 гектарига “Ғозғон” каби 
серҳосил навлар экилган.

Мавсум давомида экин май-
донларини азотли минерал ўғит-
лар билан озиқлантиришга 95 
та отряд шакл лантирилган бў-
либ, 300 дан ортиқ минерал ўғит 

сепгичлар ҳамда уларни дала 
майдонларига етказиш учун 80 
га яқин ўғит ташиш техникалари 
жалб қилинган.

Ғалладан сифатли ва мўл ҳо-
сил олишда муҳим ҳисобланган 
агротехник тадбирлардан яна бири 
суғоришни шарбат усулида ташкил 
этиш бўлиб, шу мақсадда ғалла 
майдонларида 16 мингдан ортиқ 
шарбат ҳандақлари қазилиб, 350 

минг тоннага яқин маҳаллий ўғит-
лар жамғарилган.

Шунингдек, баҳорги дала ишла-
рида қатнашадиган қишлоқ хўжа-
лик техникалари ҳамда ғалла ўриш 
комбайнларини таъмирлаш ва 
сертификат асосида қабул қилиш-
ни ташкил этилиши инспекциянинг 
вилоят бошқармаси ҳамда туман 
бўлимлари томонидан мунтазам 
равишда назоратга олинган.

Жорий йил баҳорги дала 
ишларида жами 9 минг 400 
дона техника – шундан, 1 минг 
50 дан зиёд чопиқ трактори, 1 
минг 100 га яқин культиватор, 
300 дона минерал ўғит сепгич, 
140 тага яқин ер текислагич, 
250 дан ортиқ чизель, 600 га 
яқин чигит экиш сеялкаси, 370 
та пуркагич иштирок этиши 
режалаштирилган.

Ҳозирда жараёнга тажрибали 
механизатор, механик ҳамда муҳан-
дисларни жалб этиб, уларга тўлиқ 
шартшароит яратиш натижасида, 
баҳорги дала ишларида қатнашув-
чи қишлоқ хўжалиги техникалари-
ни таъмирлаш ишлари тўлиқ якун-
ланган. Шунингдек, ғалла ўримида 
қатнашиши белгиланган 328 дона 
комбайндан 59 фоизининг таъмири 
тугалланмоқда.

Эслатиб ўтамиз, 2021 йил ҳоси-
ли учун экилган кузги бошоқли дон 
экинларини ўрибянчиб олишда қат-
нашадиган техникаларни мавсумга 
тайёрлаш, шунингдек, уларни муво-
фиқлик сертификати асосида қабул 
қилишни ташкил этиш бўйича ишчи 
гуруҳлари тузилган бўлиб, белги-
ланган вазифаларни мутасаддилар 
томонидан берилган муддатда бажа-
рилмаслиги масъулларга нисбатан 
тегишли тартибда маъмурий жавоб-
гарлик қўлланишига сабаб бўлади.

Жума ҚАЮМОВ,
Агроинспекциянинг
вилоят бошқармаси 

ташкилий назорат ва таҳлил 
бўлими бош инспектори



ШАНБА4 №   13  (13366) ТОШКЕНТ ¥А£И£АТИ 2021 йил
13 февраль

Буюклик тимсоллари

Муассис:

ТОШКЕНТ ВИЛОЯТИ
ҲОКИМЛИГИ

Бош му³аррир

Ғайрат
ШЕРАЛИЕВ

Тошкент вилояти Ахборот ва оммавий 
коммуникациялар бошқармасида 2011 йил  

12 январда 03001 рақами билан рўйхатга олинган. 
Нашр кўрсаткичи – 205. Буюртма Г235. 4 789 нусхада 
чоп этилди. Ҳажми – 2 табоқ. Офсет усулида босилди. 

Қоғоз бичими А–2. Баҳоси келишилган нархда.

Манзилимиз:
111500, Нурафшон 

шаҳри, Тошкент йўли 
кўчаси, 90.

Тошкент шаҳридаги
офисимиз:

100000, Матбуотчилар 
кўчаси, 32.
Ҳафтанинг

чоршанба ва шанба
кунлари чиқади.Электрон почта:  toshkenthaqiqati@umail.uz

Навбатчи муҳаррир
Кумуш 
ЭГАМБЕРДИЕВА
Назоратчи мусаҳҳиҳ
Аллома
АЗИЗОВА
Навбатчи
Сайдулла
САЪДУЛЛАЕВ

Газета «Тошкент ҳақиқати» таҳририяти компьютер марказида 
терилди ва Тоҳир Маҳмудхўжаев томонидан саҳифаланди.

«ШАРҚ» нашриётматбаа акциядорлик компания си 
босмахонасида босилди. Корхона манзили:
Тошкент шаҳри, Буюк Турон кўчаси, 41уй.

ISSN 2010-9318. Босишга топшириш вақти – 21.00.    Босишга топширилди – 20.30      1 2 3 4 5 6

Қабулхона:                                         (71) 2336495
Бош муҳаррир ўринбосари:                       (71) 2337010
Масъул котиб:                                             (71) 2339082
Бўлим муҳаррирлари:       (71) 2333823, (71) 2334808
Эълонлар ва ҳисобкитоб бўлими:            (71) 2335410Те

ле
фо

нл
ар

:

Тақдир тақозоси боис, 12 ёшида отасидан 
жудо бўлган Бобур зиммасига давлат бошқару-
видан ташқари, оила аъзоларининг ҳаёти учун 
масъуллик ҳам тушди. У бутун ҳаёти давомида 
ана шу мажбуриятни жуда теран ҳис этди. Унинг 
“дилбар шахс” (Жавоҳарлаъл Неру таърифи) 
эканлиги катта миқёслардаги фаолиятидан тор-
тиб онасига, аҳли аёлига бўлган ғамхўрлиги ва 
ҳурматигача, фарзандларига берган тарбиясига-
ча намоён бўлади. Сарсонсаргардон, хавф ва 
мусибатга тўла кунларида у ёмғир ўтмайдиган 

ягона чодирини онасига бериб қўяди. Гулбадан-
бегимнинг ҳикоясига кўра, 1529 йилда Кобулдан 
Аграга келаётган завжаси Моҳимбегимни, отни 
эгарлашларини ҳам кутмай, пиёда чиқиб шахсан 
ўзи кутиб олади. Бегимни отдан тушишга қўй-
май, жиловдорлик қилиб, уйгача келади! “Хам-
са”дай буюк асарни яратган Алишер Навоийга 
жиловдорлик қилиш Ҳусайн Бойқаронинг мар-
табасига тағин улуғворлик бахш этгани сингари, 
аёлга – ўз фарзандларининг онасига бундай 
илтифот кўрсатиши Бобур Мирзонинг ҳам тари-
хий шарафини янада юксалтирди. Бобур Аграга 
келган опаси Хонзодабегим ва бошқа аёлларни 
ҳам муайян масофаларга пешвоз чиқиб, худди 
шундай иззатикром билан қарши олади.

Бобур ўғилқизлари тарбиясига ҳам эъти-
борли эди. У қисқа умрининг қарийб қирқ йи-
лини жангу жадалларда ўтказган, давлат бош
қаруви, элу халқ ташвиши, ижодий фаолият 
билан қаттиқ банд бўлишига қарамасдан, вақт 
ажратиб ўғиллари Ҳумоюн ва Комрон мирзо-

лар учун маснавий йўлида шариат аҳкомлари 
содда баён этилган “Мубаййин” асарини яра-
тади. Фарзандларини “жигарим бирла жонимга 
пайванд” дея ардоқлаган Бобур Мирзо шу аса-
рида сўз ўйини воситасида:

Давлату бахт била ҳумоюн бўл.
* * *

Комрон бўл жаҳонда, давлат кўр,
Юз туман обрўю иззат кўр,

– дея жуда самимий, дилининг тубтубидан 
чиққан тилакларини изҳор этади. Мутахассис-
лар фикрига кўра, Ҳожа Убайдуллоҳнинг “Воли-
дия” рисоласи ҳам форсий тилдан Бобур томо-

нидан фарзандларига дастуриламал сифатида 
ўзбек тилига ўгирилган. У ўғиллари Ҳумоюн ва 
Комрон мирзоларга мактублар битиб, ҳам салта-
нат ишларига оид маслаҳатларини, ҳам чин ин-
сон бўлишнинг асл меъёрларини баён қилади.

Бир гал Бадахшонни бошқариб турган Ҳу-
моюн бир йил мобайнида отаонасини кўр-
май, уларни қаттиқ соғинганидан вилоятини 
ташлаб, Кобулга келади. Бобур нохуш воқеа-
лардан ташвишга тушса ҳам, дийдор қувончи 
боис ҳамма нарсани унутади. “Бобурнома”да 
ўқиймиз: “...ўшул соатким, биз анинг онаси 
билан отини тутиб, сўзлашиб ўлтуруб эдик
ким, етаўқ келди. Кўнгиллар гул янглиғ очи
либ, кўзлар чироқдек ёруди.”

Бобур қизларига ҳам оталикнинг бепоён 
ичкин муҳаббати билан қараб, ҳамиша улар-
нинг тақдири учун қайғурган. Гулбаданбегим 
отаси билан Аградаги учрашувни шундай хо-
тирлайди: “...Ҳазрат бобом олдиларига бориб 
кўришиб, оёқларига ўзимни ташладим. Ҳазрат 

кўп ҳолу аҳвол сўрадилар. Бир неча вақт тиз-
заларига олиб ўтирдилар, шу вақтда ўзимни 
шундай бахтли ҳис қилдимки, уни тасвир қи-
либ бўлмайди”. 

Бобур Мирзонинг оилапарварлиги Ҳумо-
юнга ўз жонини садқа қилиши воқеаси билан 
ҳадди аълосига кўтарилди. Фидойилик ва 
меҳрмуҳаббат афсонасига айланиб кетган бу 
кечмиш ҳануз дилларни ларзага солади. Умри-
нинг саноқли соату лаҳзалари қолган хаста 
Бобурнинг чоратрофга термулиб, “Ҳиндолни 
кўролмадим! Ҳиндол қачон келади?” дея зор-
ланиши бу афсонага янада ҳасратли, янада 

улуғвор тус беради... 
Биз бугун кунданкунга тараққийлашаётган 

дунёда яшамоқдамиз. Албатта, ҳар бир одам-
нинг ўз ихтиёриродаси, ҳар бир халқнинг қо-
нун қабул қилиш ҳуқуқи, ҳар бир мустақил дав-
латнинг дахлсиз маънавий сарҳадлари бор. 
Аммо, бугун дунёнинг қайсидир пучмоқларида 
оила аталмиш муқаддас қўрғоннинг азалдан 
тайин этилган арконларига бепарво қараш, би-
нобарин, турли ғайриинсоний амаллар одам-
зот келажагига хавф солиб турганлигидан ҳам 
кўз юмиб бўлмайди. 

Энг олий инсоний фазилатларни авайлаш, 
уларни бусбутун ҳолда авлодлар тасарруфи-
га ўтказиш ҳар бир кишининг бурчи, мажбури-
яти эканлиги, шубҳасиз. Заҳириддин Муҳам-
мад Бобур сингари улуғ аждодларимизнинг 
фаолияти, ўгитлари бу каби ишларга ҳамиша 
вобастадир.

Нодира АФОҚОВА,
филология фанлари доктори

Бобуро,  пок  Дилни  элтинг  єошига...

Бобур Мирзонинг ушбу байтини дастлаб ўнгдан чап-
га, кейин чапдан ўнгга қараб ўқинг ва ажиб шеърий мўъ-
жизадан баҳраманд бўлинг:

Балодур манга ҳажринг, даводур манга васлинг, 
Итобинг манга офат, ҳадисинг манга дармон...

Энди тескарисига ўқиймиз. Мана бундай шакл юзага 
келди, тўғрими:

...Дармон манга ҳадисинг, офат манга итобинг,
Васлинг манга даводур, ҳажринг манга балодур...

Сўз ўйинини қаранг! Иккинчи шаклда аввалги маъ-
но йўқолмай, аксинча, янада кучайди. Офарин, дейиш 
мумкин, холос...

Сўз мўъжизаси

БОБУР ¢АЗАЛЛАРИГА МУХАММАСЛАР

БОБУР ТУЮ¢ИГА
ПАЙВАНД

БОБУР ФАРДИГА
ПАЙВАНД

Заҳириддин Муҳаммад Бобурнинг ўз оиласига, яқинларига бўлган муносабатида-
ёқ одамийликнинг олий намунасини кўрамиз. У “Бобурнома”да отаси Умаршайх 

 Мирзони ҳиммати баланд ва адолатли, эътиқодли ҳамда саховатпеша шахс, шижоатли ва 
қўрқмас саркарда, хушхулқ, хушмуомала киши сифатида тавсифлайди.

ОЛИЙ  НАМУНАСИ
Одамийликнинг 

“Олмалиқ кон-металлургия комбинати” акциядорлик жамияти 
касаба уюшмаси, Маънавият ва маърифат бўлими ташаббуси 

билан Алишер Навоий ва Заҳириддин Муҳаммад Бобур таваллудига 
бағишланган адабий-бадиий кеча бўлиб ўтди.

Тадбирда бу икки буюк сиймонинг 
таваллуд айёми юртимизда катта тан-
тана, маънавият ва адабиёт байрами-
га айланиб кетгани таъкидланди. Шу-
нингдек, кечада Ёзувчилар уюшмаси 
аъзолари Ашурали Боймурод ва Нар-

гиза Асадовалар иштирок этиб, икки 
шоирга бағишланган шеърлари-

дан ўқиб беришди. Хушовоз хонанда-
лар Дилмурод Лазиз ва Уйғун Товбаев 
ижросидаги Навоий ва Бобур ғазал-
ларига басталанган мумтоз қўшиқлар 
янгради, ғазаллар ўқилди. Комбинат 
ёшлари томонидан тайёрланган саҳна 
кўринишлари намойиш этилди.

Аҳмад ТЎРА олган сурат

ҒАЗАЛХОНЛИК КЕЧАСИ

Дилором Эргашева – миллий адабиётимизнинг мумтоз анъанала-
рини муносиб давом эттириб келаётган соҳиби девон шоира. У ҳам 
шаклий, ҳам мазмуний янгиликлар яратишга интилади. Зеро, “ижод” 
сўзининг асл маъноси ҳам “кашф этиш, яратиш”дир. Шоиранинг дил-
каш ғазаллари, мухаммаслари, фард ва рубоийларга боғланган пай-
ванд-ғазаллари фикримизнинг яққол далилидир.

Шоҳ ва шоир Заҳириддин Муҳаммад Бобурнинг таваллуд айёми ни-
шонланаётган шу фараҳли фурсатларда шоиранинг буюк сўз санъат-
корининг безавол ва баркамол ижод намуналарига боғланган янги 
мухаммас ва пайвандларини эътиборингизга ҳавола этаётганимиздан 
мамнунмиз.

Ҳайрат

14 февраль — За³ириддин Му³аммад Бобур таваллуд топган кун

Борарман, лек иши йўқ борларни, 
Йўқотдим бул орода орларни, 
Изингдан йўлладим изҳорларни, 
Гаҳи соғин, не бўлди зорларни, 
Унутмағил бурунғи ёрларни.

Оқай дер кўз қароқдин, зор бўлдим, 
Бошим чиқмас фироқдин, зор бўлдим, 
Чиқар жоним яроқдин, зор бўлдим, 
Сани кўрмай йироқдин зор бўлдим, 
Бирор ёд эт йироқдин зорларни.

Ҳажрдин дема зинҳор, эй азизим, 
Ичар қонимни хунхор, эй азизим, 
Туруб кўнглимда сен бор, эй азизим, 
Юзингдин айру мен – хор, эй азизим, 
Киши гулдин аюрмас хорларни.

Йўқотди нурини, ғамга чўмиб кўз, 
Қуритди ашкини, сен деб томиб кўз, 
Кетай очмай кўзим, кўзга кўмиб кўз, 
Кўзинг бемориман, мандин юмиб кўз, 
Яна оғритмағил беморларни.

Ҳаётимсан, отинг зикридадурмен, 
Фироқинг ҳам ширин, шукридадурмен, 
Қаён бормай, дедим: «Илкидадурмен!» 
Сенга бир йўл кетар фикридадурмен, 
Унутма бир йўли афгорларни.

Дегайлар: «Ёрга билдур, ошиқ ўлсанг, 
Дило, шул сафга кел, тур, ошиқ ўлсанг, 
Бошинг пойиға келтур, ошиқ ўлсанг!» 
Сиҳи қадларга, Бобур, ошиқ ўлсанг, 
Бурунроқ кўзлагайсен дорларни.

Ҳар не кун кўрсатса дун, андин жудо кўрсатмағай, 
То анинг ишқида не қилсам, хато кўрсатмағай, 
Бизга тонг кўрсатмағай, васлини то кўрсатмағай, 
Шоми ҳижронин манга ул бевафо кўрсатмагай, 
Ҳажр шоми асру муҳликдур, Худо кўрсатмагай!

Дилрабою дилнавозу гулъузорим, гулюзим,
Кўрмас ол лаълин, яноғин, бўлса кўзида кўзим,
Рашкидин киприкларида, нада қошларда тўзим,
Ул қаро кўз ҳажрида тундек қарорди кундузим, 
Ё Раб, андоқ кунни ул кўзи қаро кўрсатмағай.

Чоғланур икки лабин букмакка, оғзин очмағай, 
Бол тўлу, дерлар вале тўкмакка оғзин очмағай, 
Келдиму қошида тиз чўкмакка, оғзин очмағай, 

Очмағай кўзини, то сўкмакка оғзин очмагай, 
Юзини кўрсатмагай, то юз жафо кўрсатмагай.

Куйдуриб ўртайди жонимни юзи партавлиғим,
Токи куймай ҳеч киши билмас мани не навълиғим,
Лайлиға қулман яна шулдур асл хусравлиғим,
Ишқ истар бўлса Мажнун, айлагай пайравлиғим,
Йўлни не билсин киши, то раҳнамо кўсатмағай?

Келмадинг, мен кетмадим бир лаҳза ишқинг роҳидин, 
Айридир Дил, айридек кун шамсидин, тун моҳидин, 
Кўзларимға бер паноҳлар кўзларинг даргоҳидин, 
Учқудекдур жон қуши ҳижронда Бобур оҳидин, 
Кел, пари, таъжил ила, жоним ҳаво кўрсатмагай.

“Улки, ҳар кўзи ғазоли Чиндурур,
Қошида пайваста онинг чиндурур.
Чунки кўп ёлғон айтти ул манга,
Гар десам ёлғончи они, чиндурур.”

Оғзидин сўзмуки ё гавҳар тушар,
Лаблари ёқут, тиши ҳам чин дурур.

Нарда бўлсам, андадур, ул ҳамдамим, 
Кўзлари оҳуму ё лочиндурур?

Олгали ақлимни ё қошин йиғар,
Ё паришон этгали соч индурур.

Бобуро, пок Дилни элтинг қошига, 
Юзларидан пардани ечиндурур.

“Кошки эл бирла ул маҳваш ҳикоят қилмаса,
Ё ҳикоят қилғанини эл ривоят қилмаса.”

Қилса эл ичра тағофил, қилмадим оҳу фиғон,
Лек умидим ул ғаним оллида шоят қилмаса.

Қошлари эгди қадимни, рост қилғайдир ўлим,
Қошига ҳар дам борармийдим ҳидоят қилмаса.

Очмаса лаълини, тонг йўқ, йўқ қарору ихтиёр,
То тил ақлим етмаган ердан шикоят қилмаса.

Сурма сурма устиға, воҳ, устмауст ўлмак недир,
Қатлима ғоят қаро кўзни бағоят қилмаса.

Бобуро, қайдан Дилоромда таҳаммул дардиға,
Васлиға чин ваъдани лутф ила оят қилмаса.

Дилором ЭРГАШЕВА


